
Resumo: Este traballo desenvélvese en tres apartados: en primeiro lugar per-
cérrense os movementos intelectuais en voga na época de Fraguas: funciona-
lismo, estruturalismo, simbolismo, deconstrucionismo. A continuacién anali-
zase como o ambiente en que se desenvolveu Fraguas foi o das ideas de Nés. Por
tltimo reflexiénase sobre a Galicia e a identidade galega tal e como as concibe
Antonio Fraguas.

Abstract: This paper falls into three sections. First, the intellectual movements
in vogue during Fraguas’s career are covered: Functionalism, Structuralism,
Symbolism, Deconstruction Theory. Secondly, it is showed that the ideas of
Nés shaped Fraguas’s background. Finally, a reflection is made upon Galicia
and Galician identity as conceived by Antonio Fraguas.

Don Antonio Fraguas, coa sta vida, coas stas obras, fixo gala daquilo que di:
“Quen cre ser orixinal, con frecuencia, non é mais que ignorante”. Evitou todas as
determinaciéns xa ocupadas por semanticas conceptuais metafisicas, filosoficas,
socioldxicas ou antropoldxicas. Fraguas fai da vida unha etnografia e da etnografia
unha vida. O espazo e o tempo, tal como el os describe, forman parte da casa, do
habitat, do galego.

MOVEMENTOS DA EPOCA

O funcionalismo manifesta unha gran reserva fronte aos contidos latentes e
esquece o incomunicable da cultura; deixa de lado a historia e, por esta razon,
mantén coa sociedade un didlogo intemporal e por riba dun contexto preciso. O
funcionalismo interpreta a existencia do home en funcién do seu mundo social.
A mitoloxfa perde a sta autonomfa quedando reducida ao social. A funcién da
mitoloxia serfa lexitimar a orde establecida.

O simbolismo establece unha relacién de identidade cunha realidade, xeral-
mente abstracta, 4 que evoca ou representa. Figura retérica de pensamento por
medio da cal unha realidade ou concepto, normalmente de caricter espiritual, se
expresa por medio dunha realidade ou concepto diferente, entre os que se esta-
blece unha relacion de correspondencia, de modo que ao nomear o concepto sim-
bélico se suxire ou se evoca o concepto real. O signo é un operador; o simbolo é un
indicador que abre a realidade dada 4 sta significacién antropoléxica. Neste caso,
a antropoloxia busca conceptualizar os simbolos, segundo diferentes enfoques rela-
cionados coa comprension do podert, as relacions sociais e a epistemoloxfa.

Por estrutura social entendemos un conxunto de elementos relacionados for-
mando unha unidade tal que os elementos poidan ser substituidos por outros sen
que se altere o conxunto. Nada significa nada por si mesmo senén en relacién
formal de contraposicién con outros mitemas. Segundo Levi Strauss, o estrutura-
lismo € un estudo concreto da mitoloxfa. De acordo con ela, os fenémenos sociais
poden ser abordados como sistemas de signos ou simbolos, polo que o antropdlogo
debe ter coidado de non tratalos nin Gnica nin principalmente como sucesos,
sendn como significacions. A variedade das culturas e da forma en que cada socie-
dade aborda problematicas similares explicariase pola diversidade de elementos
que se atopan na stia contorna e, moi especialmente, polo valor e significado que
lles son atribuidos socialmente.

O deconstrucionismo trata de atopar os factores determinantes da ideoloxia,
dunha forma de vivir e de pensar mediante a deconstrucién critica da sia estru-
tura social, politica e cultural desde os cimentos na interpretacién dos feitos,
para denuncialos e asi emprender bos camifios que liberen o home de todo tipo
de determinismos e ataduras. As diferentes significaciéns dun texto poden ser
descubertas descompofiendo a sta estrutura. O deconstrucionismo sostén que a
fidelidade dunha interpretacién non depende da sta conformidade cun suposto
sentido hipotético sendn, da fidelidade dos seus efectos. A deconstrucién afirmara
que a envoltura retdrica é todo o que hai e que por iso a obra de arte literaria é
irredutible a unha idea ou un concepto.

NOS E O SEMINARIO

Este periodo corresponde, dentro da historia mais ampla da etnoloxfa, ao his-
toricismo, ou historia da cultura, e ao difusionismo. E a época da catalogacién
dos castros, do estudo da Galicia castrexa. Estes autores levan a cabo grandes
historias, fanse recompilaciéns de refrans, ditos, literatura popular; pensan que
as formulaciéns evolucionistas do Rexurdimento son moi simples; tefien unha
idea pluralista da historia e estdn convencidos de que os pobos que se subtraen
ao contacto con outros pobos reducen ao minimo toda situacién que permite 4
historia facer irrupcién no mundo. Eliminan os esquemas a priori e parten dos
feitos consumados. Sen ser deterministas, conceden moita importancia 4 ecoloxia
e 4 raza. Raza e ecoloxia son elementos decisivos da idiosincrasia galega. Adaptan
como método de interpretacién o dos circulos culturais que toman dos autores
alemdns e aplican 4 historia as etapas spenglerianas: as culturas nacen, mestd-
ranse e morren.

Todo o que existe vén de algo anterior, seguindo un ritmo determinado; sen
crer no determinismo xeografico e ecoldxico de maneira absoluta, danlle grande
importancia e falan dos circulos culturais, do difusionismo e das supervivencias.
Cren que moitas tradiciéns relixiosas precristids se conservan camufladas ou
superficialmente cristianizadas ata hoxe no medio campesifio. A xeracién Nos é
a Galicia o que a xeracién do 27 é a Espafa. Por etnografia entenden a ciencia
auxiliar da Historia que estuda o conxunto de elementos culturais de tipo espi-
ritual ou material dun pobo, as condiciéns de vida e a sta evolucién, elaborados
tradicional, popular e anonimamente. Antes de iniciar o estudo da difusién do
tema da cantiga CIII na narrativa medieval, é preciso situalo no complexo das
lendas escatoldxicas e ver a posicién dun tema dentro dun determinado grupo
ideoléxico, recibindo as suxestions de motivos proximos e irradiando 4 sda vez
férmulas que han de influir na elaboracién de narraciéns proximas.

A declaracion de principios do grupo Nés foi esta: temos unha fe cega, abso-
luta e inquebrantable na vitalidade e no xenio da nosa raza. Os colaboradores
de N6s poden ser o que lles pareza... con tal de que pofian por encima de todo o
sentimento da terra e da raza, a orgullosa satisfaccion de ser galegos. Nés ha de ser
un estudo de todos os valores galegos, a afirmacién para sempre do verdadeiro ser
de Galicia, do enxebrismo que é a nosa orixinalidade especifica, a nosa capacidade
de creacién, o noso autéctono dinamismo mental. Din: onde non hai cultura, non
hai pobo. Identifican a capacidade creadora dun pobo co seu grao de desenvol-
vemento. Privilexian o factor cultural por encima de todo porque a vitalidade de
calquera pobo e a sta capacidade de nacionalismo conftindese coa stia capacidade
e co seu dinamismo culturais.

O historicismo méxico de Vicente Risco recrea o pasado en funcién dos
seus intereses inmediatos; ofrece unha historia mediatizada polos seus intereses
subxectivos. Talvez a stia vision da historia era algo moi persoal; méis afeccionado
aos contrastes que aos matices, 4 subxugacion efectista que 4 seducién polo rigor,
prescinde frecuentemente das proposiciéns xerais ou ben actia contradicindoas. E
madis un afirmador a priori que un empirista. A stia visién da historia, cuxo centro
é o cristianismo, é providencialista. Neste sentido, adscribese 4 teorfa organicista
alema, baséase no wolksgeist, ou espirito inconsciente dun pobo ou comunidade,
alleo 4s intenciéns ou pretensiéns dos seus membros, propio e distinto, produto do
seu devir histérico e da sta contorna natural.

Segundo estes autores, o espirito galego, nas formas desinteresadas da sta
actuacion, adoptou varias culturas sucesivas, pero a cada unha delas imptxolle,
polo menos, o seu sinal particular, o distintivo da stia alma, creada na época celta.
Din que os galegos somos mais fillos da terra e do mar que do ceo; serd que, en
parte, o ceo é produto da terra e do mar. O pan e o vifio dividen en mil anacos o
cardcter xeografico e humano do chan galego, non separado senén penetrandose
en complicadas figuras. Os labradores do pan e os do vifio son moi diferentes. O
ribeirao (vifio) practica unha filosofia escéptica moi diferente 4 do montafiés, que
cre na eternidade das leis.

Os autores de N6s e o Seminario definen a nacién galega basedndose na terra,
na raza, na fala, na organizacion social. Establecen un intimo lazo entre a relixion,
a terra e o pobo galego, e sacralizan a natureza ata facer sentir un certo aroma
pantefsta. A terra € a fonte orixinal da vida. O caricter central, teldrico, do que
quere dotar 4 Natureza-Terra, 4 Terra-Nai, halle de permitir a Risco formulala en
termos tales que a vinculacion relixiosidade-tradicién-nacionalismo se presenta,
4 marxe do seu cardcter intemporal, eterno, ¢ dicir, ahistérico, cunha coherencia
interna e un atractivo estético e emocional de grande eficacia. O sentimento da
terra nai é o sentimento relixioso e pagan; tradiicese en apego 4 rexién e configura
o sentido estético dos galegos de orixe celtoario.

A GALICIA DE FRAGUAS

Describe as bases da relacién do ser humano co mundo, mundo que pode ser fiel
no accidental, pero é o mesmo no tempo e espazo para todos: festas e santuarios.
Saber manexar e manexar estes ttiles forma parte do bo asentamento, da cir-
cunstancia, da adaptacién do galego ao medio, 4 terra, ao mundo. Fraguas deixa
que reine “o simple dos miiltiples elementos” (Heidegger). Estudarei o mundo
de Fraguas e a esencia do ser galego. Os santuarios, os santos, o Entroido fenden
a orixinal e primixenia unidade da existencia e producen unha oscilacién que a
recorta en modalidades que xeran unha ulterior multiplicidade.

O mundo é un inmenso sistema de referencias en que se acha inmerso o home.
Lendo, por exemplo, A Gadlicia insélita revivense os tesouros culturais, moitos
deles caidos no esquecemento, ensinanzas que sittan o lector mais al6 de toda
actualizacién prictica, diante do fendmeno e af o deixan, non o interpretan. Non
esmitza nin destrie o encanto das crenzas con andlises confusas, senén que as
mostra tal cal son. Neste sentido, Fraguas é un pensador do inicial, escoita as
cousas simples. E un pensar a partir da razén e non unha reiteracién de proposi-
ciéns da crenza dunha escola ou teorfa. Cando Fraguas fala de rituais relixiosos,
fala de cousas que se realizan neste mundo e do castigo que a comunidade lle
poida inflixir por non cumprilos, non fala de culpa no sentido moral e teoldxico.
O galego cumpre sen considerar se cumprir ou non é mellor ou peor, bo ou malo.
Fai o que sempre viu facer. O feito de ser quen é, e para seguir sendo, lévao a facer
todo o que fai. E, se se vai, ao volver volve facer o que, por estar lonxe, deixara de
facer. O tempo para Fraguas non é “o posible horizonte da comprensién do ser”
sendn, como para santo Agostifio, a sucesién de feitos, de romarfas, a actualiza-
cién das crenzas, o ritmo das estacidns.

Estudando os santuarios e as festas relixiosas e a vida dos seus santos patréns,
Fraguas non toma posicién en materia de relixion nin teoloxfa. S6 trata de como
devolver un sentido a estas palabras. Son o tempo e 0 espazo que remiten o home a
unha contorna compartida con outros homes, con outros seres coma el. O mundo
do ser humano é un mundo compartido. O acontecemento fai acontecer ao home.
A experiencia e a vivencia sentidas ocorren, son diferentes dun simple proceso
fisico, neutro, sen relacidéns co eu que o vive e o experimenta. A verdadeira proxi-
midade de Deus est4 ao lonxe. Moitos homes e mulleres achéganse ao sacro, ao
santo, a Deus o dia do patrén cando van 4 misa e visitan o seu santuario. Isto fai
pensar naquilo do filésofo Heidegger e do poeta Holderling: o mais proximo é o
mais afastado e o mdis afastado € o mais préximo. As referencias comuns son as que
fan que os seres humanos se poidan atopar, comprender e falar.

Fraguas non considera cal é o fundamento de ser galego nin cando alguén est
desprovisto deste fundamento. Para ser galego non é necesario estar inmerso neste
tempo e neste espazo, pero estalo é selo. Non di en ningunha parte que o galego
tefia que ser tal como é o galego que estuda e describe; estuda as normas que cum-
pren unha serie de galegos. A preocupacién de Fraguas é o como, non o que do seu
contido, nin o quen da sta referencialidade. O acontecemento é a experiencia do
limite do aparecer, a doazén ou apertura dos fenémenos en canto tales, é a mani-
festacién da propia experiencia do mostrarse mais orixinario das cousas. Fraguas
mostra a verdade das cousas en canto rectitude, non como rectitude que describe
o comportamento e espiritualidade do interior do home. Fraguas non deconstrie o
home ata conducilo 4 desesperacién, senén que mostra constantemente, ao longo

do ano, os elementos que constrtien a identidade galega. Poderfase dicir que Fraguas
describe o galego ontoléxico, mais describe a maneira de ser do galego, de actuar;
describe a presenza, non a existencia. Non analiza as estruturas da existencia senén
o estar aqui temporal, o existir nun mundo e non un mero estar presente.

Antén Fraguas foi un etnégrafo galego que nin sequera se preguntaba se facia
etnografia, etnoloxia, socioloxfa ou antropoloxia. Para el a etnografia era ver e
dar conta daquilo que os galegos practicaban. O ordinario da comunidade. Fai,
escribe, investiga, ve, sente. Estd 4 escoita do que é un galego, o galego, Galicia.
Describe aquilo en virtude do cal o galego se define a si mesmo. A necesidade
existe antes dos ismos e existird unha vez pasados, existe prescindindo dos nomes.
A descontinuidade narrativa non conduce a unha historia que debe ser “armada”
polo lector, senén a un plano no que todo sucede desde sempre. Poucas acciéns
se contan ddas veces; con todo, a circularidade insintase con forza: todo instante
é repeticion. Ao referirse ao desenlace das aventuras. A morte acaba, pero a vida
segue: nétese que non saberiamos.

Fraguas retrata unha Galicia de festas triunfais, auténomas e inconmensura-
bles. Talvez Fraguas, como a maioria dos autores de N6s e do Seminario e do
Instituto, tomou a etnografia, a historia e a xeografia méis que como un fin en si
mesmo, como un medio, o vehiculo para que as imaxes, dotadas da forza que lles
imprimian os seus autores, mais alé deles mesmos, crecesen e levasen a realidade
4 dimensién da imaxinacién. Todos estes autores estaban convencidos de que a
imaxinacién posuia medios que escapaban 4 razén para alumar a verdade cunha
continua procura de imaxes que non eran simple reflexo da realidade, do cotin,
sendn iluminacions.

